
ФИЗИКА САЛАСЫНДА ҚАШЫҚТЫҚТАН  БІЛІМ БЕРУ ТЕХНОЛОГИЯЛАРЫН ПАЙДАЛАНУДЫҢ ТЕОРИЯЛЫҚ НЕГІЗДЕМЕСІ 
Заман талабына сай - педагогикалық, ақпараттық және телекоммуникациялық  технологиялардың барлық мүмкіндіктерін қоғамымыздың кез-келген салаларына қолдануға негізделген «Қашықтықтан оқыту» әдісін кеңінен енгізу бүгінгі күнгі кезек күттірмейтін өзекті мәселелердің бірі болып отыр.  Олай деуімізге себеп: Елбасы Н.Ә. Назарбаевтың Жарлығымен 2010 жылдың 1-ақпанында бекітілген Қазақстан  Республикасының 2011-2020 жылдар аралығында дамытудың  стратегиялық жоспарында – қашықтықтан электронды оқыту жүйесінің жаппай ғылым саласына енгізудің қажеттілігі. Олай болса, қашықтан оқыту технологиясы – оқу үрдісі кезінде оқып үйренушілер мен оқытушылар арасында интерактивті түрде өзара іс-әрекетте оқытылып, білім алу барысында оқытылатын материалдардың негізгі көлемін оқып үйренушілерге компьютерлік желілер арқылы жеткізуді қамтамасыз ететін, оқылған материалдарды меңгеру бойынша, сонымен бірге оқу үрдісі барысындағы оқып үйренушілердің өз бетімен жұмыс істеуіне мүмкіндік беретін ақпараттық технология болып табылады.
ХХІ-ғасырдың бастапқы кезінде қашықтан оқыту жүйесі сырттан оқытатын оқу ретінде пайда болды. Алайда, оқытушылар мен студенттер арасындағы байланыстың ойдағыдай болмауынан,  емтихандық сессиялар арасындағы уақыттарда сырттай оқитын студенттердің жұмысына бақылаудың жоқтығынан, оқудың осы жаңа жүйесі бойынша білім алу саласы күндізгі оқытатын оқу орындарында алатын білім сапасынан әлдеқайда төмен болуы тәжірибе жүзінде дәлелденуде. 
«Қашықтан оқыту» жүйесі әлемде әлдеқашан дамығанымен, елімізде қолға алынғанына 10 жылдың көлемі болды. Ал, біздің І.Жансүгіров атындағы Жетісу мелекеттік университетінде толықтай енгізілгеніне не бары 4 жыл болды. Осы уақыт мерзімінде «Қашықтан оқытуды» игерудің көптеген қыр сырлары ашылуда және төмендегіше туындайтын өзекті мәселелердің шешімін табуды талап ететін қосымша зерттеулер жүргізуді қажет етуде. Атап айтсақ: бүгінгі күні, біздің елімізде және І.Жансүгіров атындағы Жетісу мелекеттік университетінде:
· «қашықтан оқыту» жүйесі қандай деңгейде жүргізілуде?

· оның тиімділігін дәлелдейтін қандай іс-шаралар жүзеге асырылуда?

· дәстүрлі емес оқыту әдісі болып табылатын қашықтан оқытудың ерекшеліктері қандай?
· қайткен күнде сырттан оқытатын оқу орындарында қашықтан оқыту арқылы білімгерлердің алатын білім сапасын жоғарылатуға болады?
· «қашықтан оқыту» жүйесін жоғары оқу орындарының барлық мамандықтарына, оның ішінде физика саласына толыққанды меңгертудің қандай әдіс-тәсілдері бар? – деген кезек күттірмейтін көкейкесті мәселелерді шешу жеткілікті болып отыр.

Жоғарыда аталған қордаланға өзекті мәселелерді шешудің бірден бір жолы Елбасының  жолдауын жүзеге асыру болып табылады. Онда электрондық оқытуды 2015 жылға дейін республика мектептерінің 50%-ына, ал 2020 жылға дейін 90%-ына енгізу жоспарланды. Ал, электронды оқытудың кеңінен қолданылуы бүгінде «Қашықтан оқыту» жүйесі бойынша қоғамды ақпараттандыру үрдісінің басым бағыттарының бірі ретінде – білім беруді ақпараттандыру мұғалімдердің тек кәсіби сапасы мен дайындық деңгейіне ғана емес, сонымен қатар, оқытуда ақпараттық және коммуникациялық технология құралдарын пайдаланудың ұйымдастырушылық және әдістемелік аспектілеріне келесі жаңа талаптар қояды.

·  Біз  бүкіл  еліміз  бойынша  әлемдік  стандарттар  деңгейінде  сапалы  білім  беру  қызметін  көрсетуге  қол  жеткізуіміз  керек;

·   Ақпараттық  технологиялар  мен  ақпаратты  таратудың  жаңа  нысандарына  бағытталған  мамандандырылған  білім  беру  бағыттарын  құру  міндетін игеру;

·   «Он-лайн»  тәсілінде  оқыту  тәжірибесін  дамытып,  елімізде  оқу  теледидарын  құру  қажет -  деп  атап  көрсетілгендей,  бүгінгі  күні  білім  беру  жүйесі  жаңа  педагогикалық  технологияға  негізделуін  және  ақпараттық  құралдарын  кеңінен  қолданылуын  қажет  етеді[1, с. 5].      

Қашықтан оқытуда біздің елдегі және шетелдік тәжірибелердің өрісі кеңейе түсуіне қарамастан, ол туралы әлі күнге дейін көпшілік мақұлдаған анықтамалар жоқтың қасы. Бұл істің соңғы бағыт екендігін ескерсек, білімдегі мұндай табиғи құбылыстың анықтамаларының да сан алуан және көп болуы, оның күн талабының биік тұғырынан көрінген, зерттеулер жүргізуге болатын жаңа әрі өміршең бағыт екендігін дәлелдейді. Қашықтан оқыту – компьютер, интернет желісі мен телекоммуникация құралдарын тікелей пайдалануға негізделген білім алудың жекелеген дербес түрі. Қашықтан оқыту – бұл кез-келген білім саласында ақпараттық технологиялардың кеңінен қолданылуына тікелей ықпал ететін білім алу жолы екендігі алыс және жақын шет мемлекеттерде теориялық және эксперименттік тәжірибе жүзінде дәлелденіп, ендігі жерде барлық мемлекеттердің орта, кәсіптік және жоғары оқу орындарына жаппай енгізудің тиімді болатындығы анықталуда. 
Ендігі жерде, жоғарыда аталған маңызды мәселелерді зерттеуге және оның оңтайлы шешімін табуға арналған Кеңестік кезеңдегі ТМД мемлекеттері ғалымдары мен отандық ғалымдардың зерттеу жұмыстарына қысқаша тоқталып өтелік.

Қашықтан білім беру жүйесіне өтуде бірінші жағдайда білім алушы мен оқытушының аумақтық орналасуына  байланысты «өркениеттің ауысуы» деп атауға болады. Әлемде білім алушылардың қашықтан оқыту жүйесін таңдауда көбіне қақтығысатын негізгі себептері: аралас мамандықтырды меңгеру, еңбек нарығындағы жоғары бәсекелестік, кәсіптік өсудің үзіліссіздігі және еңбектің әсерлілігін арттырудың қажетттілігі. Егер Европа және АҚШ еліндегі қашықтан оқыту жағдайына қарайтын болсақ, бұл мәселеге Knowledge Anywhere компаниясының жүргізген зерттеуі негізіндегі қорытынды дәлел болады.

· SloanConsortium-ның 2005-жылы жүргізген сауалнама қортындысынан  келесідей тұжырымдама жасауға болады: алғашқы уақытта қашықтан оқыту жүйесін барлық пәндер бойынша жаппай енгізу керегі жоқ, тек кейбір пәндер бойынша, енгізу керектігін айтады. 

· Knowledge Anywhere компаниясының 2010-жылы жүргізген сауалнамасы ТМД елдерінде қашықтықтан оқытудың өзіне тән болашағы бар - қазіргі дәстүрлі білім беру жүйесін көбінде консервативтілік, инерциялық қабілет, жергіліктілік, шектілік пен аумақтық факторлар тежейді. 

Алдыңғы қатардағы әлемдік қашықтан оқыту жүйесінің орталығы қатарына кіретіндерге жалпы шолу жасап өтер болсақ: 
· Испания Ұлттық Университеті – құрылған жылы 1972, білім алушылар саны 124 мың адам;
· Оңтүстік Африка Университеті – құрылған жылы 1973, білім алушылар саны 120 мың адам;

· АҚШ-тың Калифорниялық виртуалды Университеті 1977-жылы қалыптаса бастады, ондағы білім алушылар саны 28 мың адамды;

· Түркия мемлекетінің Анадолу Университеті  1982 жылы құрылған, мұндағы білім алушылар саны 300 мың адамды;
· Францияның қашықтан оқыту ұлттық орталығының құрылған жылы 1993, мұнда білім алушылар саны 400 мың адамды құрады және т.б. Батыстың дамыған елдерінде  қашықтан білім беру жүйесінің өзіндік  ерекшеліктері бар. Бірінші орында қашықтан оқыту жүйесінің екі концепциясы тұр: солтүстік америкалық және еуропалық.
         АҚШ-тағы қашықтан оқыту жүйесі 60-жылдардың ортасынан бастап кейбір америкалық инженерлік колледждер жақын корпорациялардың қызметкерлеріне оқу курстарын көрсету үшін теледидарды қолдануға көшті. Бұл программалар Ұлттық Технологиялық Университеттің пайда болуына алып келді. Ол Колорадо штатындағы Форт-Коллинз қаласының 40 инженерлік мектептерден тұратын консорциумға айналды. 1100 студент 90-жылдардың басында қашықтан оқыту әдістерімен Ұлттық Технологиялық Университетінің программасын меңгеріп шықты. Ал, Оңтүстік Каролина штатында бүгінде бізде қолданатын Lotus Learning Space жүйесін ең алғашқы қолданған елдер қатарына жатады.
Еуропадағы қашықтан оқыту жүйесіне келер болсақ: Еуропадағы қашықтан білім беру жүйесі мемлекет қаржыландыратын университеттерде жақсы дамыған.    Соңғы кездері компьютерлік және коммуникациялық технологияларды қолдану кеңінен таралған. 

ТМД білім нарығында дәстүрлі түрде күндізгі, сырттай және кешкі білім алу формасын негіздеді. Алайда, соңғы жылдары бұл білім формаларын қашықтықтан оқыту жүйесі қыспаққа алып келеді. Қазақстан – Ресей университетінде қашықтан оқыту технологиясының элементтерін қолданып, оқытудың инновациялық әдістері қолданылады: слайд-дәрістер, электронды оқулықтар, оқыту программалары, компьютерлік тренинг және т.б.. 

Дүние жүзі бойынша қашықтан білім беру жүйесін еркендетудің басты мақсаттарынын бірі - оқушылардың кез келген мектептер, колледждер мен университеттердегі оқу бағдарламалары бойынша оқып, білім алуларына жағдай туғызу болмақ. Осылай еткенде ғана студенттердің бір елден екінші елге орын ауыстыруларына іріктеу қойып, кедергілер туғызудан гөрі көзқарастар жүйелерінің бір арнаға тоғыстырылған идеяларымен қаруланып, білім беру ресурстарын өзара алмастыру жағдайында болашағы зор жаңа істерді өркендете түсуге мүмкіндік туады. Келешекте, коммуникациялық каналдарды ауқымды түрде тарату курысы маңызды міндеттерді ойдағыдай іс жүзінде асыруға септігін тигізбек.
Бүгінгі күні бұрынғы деректерге қарасақ: дүние жүзі бойынша 1900-1960 жылдардың аралығында осындай түрдегі 79 оқу орны құрылса, 1960-1970 жылдар аралығында 110, 1970-1980 жылдардың аралығында 187 оқу орындары шаңырақ көтерді. Жоғарғы оқу орындарында өндірістен қол үзбей оқытатын орындарына деген қажеттіліктің артуымен қатар интернационалдық сипаттағы оқу орындарын құру ісінде ерекше серпін байқалады. 

Қазақстандағы қашықтан оқыту жүйесіне келер болсақ: Қазақстандық жоғарғы оқу орындарында қашықтан оқыту енді ғана күшіне енуде. Қазақстанда қашықтан оқыту әзірше дұрыс дамыған, кейбір жоғары оқу орындарының оқу үрдісінде оның электронды пошта арқылы бақылау жұмыстарын жіберу және қабылдау, жеке жағдайда кейс технологиясын  қолданады. 
Қашықтан оқытуды алғаш бастаған ЖОО-ның бірі Қазақ Ұлттық техникалық университетінде білімгерлер тобы асинхронды режимде  оқытуға арналған Lotus Learning Space серверінде оқу материалдарын орналастырудың желілік технологиясын жетік меңгеруге ат салысуда. Ал, синхронды режимді қолдану үшін жақсы дамыған техникалық жабдықтармен қаматамасыз ету және оқытушы құрамының арнайы оқудан өткізу керектігі бізге мәлім. 
Бүгінде Республикалық білім беруді ақпараттандыру ғылыми-әдістемелік орталығы ЮНЕСКО институтымен «Қашықтан оқытудың спутниктік арнасын» ендірудің бірлескен жобасын жүзеге асырып жатқандығын айта кету қажет. Жоба ауыл мектебіндегі оқушылардың үлгерім сапасын арттыруға, ауыл мұғалімдері мен оқушылардың технологияны игеруіне бағытталған. Аталған жоба 2001 жылы Батыс Қазақстанның 3 мектебінде және Шығыс Қазақстанның 3 ауылдық мектебінде бастау алды. Қазіргі уақытта жобаға Батыс және Шығыс Қазақстан облысының 68 мектебі мен Павлодар облысының 326 мектебі тартылған.
Келешекте, Елбасының ұсынысымен Астана қаласында тікелей қашықтан оқыту жүйесіне арналған жоғарғы оқу орнының ашылатындығы Қазақстанда қашықтан оқыту жүйесінің дамуына үлкен әсер ететіндігі сөзсіз [2, с. 7].
Біздің зерттеу жұмысымыз бойынша Жетісу мемлекеттік университетінде қашықтан оқыту жүйесі жылдан жылға қарқынды дами түсуде. Университетімізден қашықтан оқытуға арналған жеке институт ашылған. Бұл институт қашықтан оқытуды оқытушылар мен білімгерлерге еркін меңгертуге арналған семинарларды жиі ұйымдастырып өткізу арқылы қашықтан оқытуды келешекте тиімді пайдалану жолдарын ұсынуда.
Физика және физиканы оқыту әдістемесі пәндерінен жасалған силлабустар мемлекеттік стандарттарға сай типтік бағдарламалар негізінде жасалған. Олар физика саласы бойынша ғылыми және педагогикалық бағытқа байланысты мамандар дайындауға қажетті физиканың барлық механикалық, динамикалық және кванттық физика материалдарын толық қамтиды. 
Біздің зерттеу жұмысымыз кредит санына байланысты дәрістік, зертханалық, студенттердің өздік жұмыстары, белсенділік материалдарын негізге алып физика пәні бойынша слайдтық материалдармен толықтырылған электрондық оқулық жасап, оны қашықтан оқитын білімгерлерге ұсыну арқылы олардың білім сапасын жетілдіруге өз үлесімізді қосу. 

